
ZAPISNIK

Sa sastanka sa predstavnicima JP  „Vodovod“  d.o.o Bihać održanog dana 29.12.2025. godine sa početkom u 09:00 sati.



PRISUTNI:
Bajrić Aladin, Predsjednik Općinskog suda u Bihaću,
Sudija Ramić Edina, Predsjednica izvršnog odjeljenja Općinskog suda u Bihaću,
Kosatica Šerif, Direktor JP  „Vodovod“  d.o.o Bihać,
Aljoša Bobić, Izvršni direktor JP  „Vodovod“  d.o.o Bihać,
Findrik Ivana, Rukovodilac pravne službe JP  „Vodovod“  d.o.o Bihać


DNEVNI RED:

1. Upoznavanje predstavnika komunalnih preduzeća o projektu ICEA III,
2. Poduzimanje preventivnih mjera za efikasniji izvršni postupak i poteškoće u radu suda i tražioca izvršenja,
3. Implementacija preporuke kada se vrši slanje obavještenja izvršenicima nakon što je u predmetu doneseno rješenje o izvršenju,
4. Uvođenje Info centra Općinskog suda u Bihaću i uspostavljanje saradnje sa komunalnim preduzećima u svrhu efikasnijeg i bržeg okončanja izvršnog postupka



Predsjednik suda Bajrić Aladin otvara sastanak sa predstavnicima JP  „Vodovod“  d.o.o Bihać.


AD – 1
Predsjednik suda Bajrić Aladin otvara prvu tačku dnevnog reda i upoznaje prisutne predstavnike JP  „Vodovod“  d.o.o Bihać o projektu „Unapređenje efikasnosti sudova i odgovornosti sudija i tužilaca u BiH – treća faza - ICEA III“, posebno ističući da je cilj projekta unapređenje rada izvršnih odjeljenja u sudovima, a posebno rada službe sudskih izvršilaca koji su bili u fokusu ICEA III Projekta, a koje aktivnosti bi u konačnici dovele do smanjenja broja predmeta koji se podnose sudu, na povećanje riješenih predmeta u ranoj fazi postupka, odnosno na samom početku i u konačnici, te kako bi se smanjili troškovi postupka.




AD – 2
Predsjednik suda Bajrić Aladin otvara drugu tačku dnevnog reda i ističe kako je potrebno ostvariti bolju saradnju sa komunalnim preduzećima kao tražiocima izvršenja, kako bi se izvršni postupak unaprijedio već u početnoj fazi, te daje riječ Predsjednici izvršnog odjeljenja, sudiji Ramić Edini.

Predsjednica izvršnog odjeljenja, sudija Ramić Edina ističe kako je neophodno poduzeti preventivne mjere za efikasniji izvršni postupak, ukazujući na bitnost adekvatnog postupanja tražioca izvršenja tokom postupka kako bi se isti što prije okončao, te da bi komunalna preduzeća već prije podnošenja prijedloga za izvršenje trebala prikupiti što više informacija o izvršeniku, napominjući da je jedan od načina prikupljanja podataka i obraćanje Finansijsko-informatičkoj agenciji (FIA), kao i da je potrebno dopuniti formu prijedloga za izvršenje na način da se u prijedlogu za izvršenje navede da će prilikom izlaska na lice mjesta, odnosno tokom pljenidbe, popisane stvari predati tražiocu izvršenja na čuvanje, s tim da tražioc izvršenja snosi rizik od oštećenja stvari. Predsjednica izvršnog odjeljenja ističe da je neophodno da u prijedlogu za izvršenje bude navedeno da tražioc izvršenja želi preuzeti stvari na privremeno čuvanje, kao i da ih sud pozove na izlazak na lice mjesta.

Predsjednik suda Bajrić Aladin naglašava da je bitno da tražioc izvršenja izlazi na lice mjesta sa sudskim izvršiteljima, a kako bi se osigurao popis i procjena pokretnih stvari i opet postigao moguć dogovor između tražioca izvršenja i izvršenika o načinu izmirenja duga.

Predsjednica izvršnog odjeljenja, sudija Ramić Edina upoznaje prisutne da je jedna od novina i novi sadržaj web stranice Općinskog suda u Bihaću, gdje će biti objavljeni svi podaci, kao i zaključci o prodaji popisanih stvari, navodeći da je to jedan od načina naplate potraživanja. Ukoliko izvršenik bude voljan izmiriti dug prije donošenja rješenja o izvršenju, sud će o tome odmah obavijestiti tražioca izvršenja. Nužno je da tražioc izvršenja vodi ažurne evidencije o izmirenju duga i o istim obavijesti sud. Predsjednica izvršnog odjeljenja, također upućuje prisutne na saradnju sa JKP „ Komrad“ d.o.o Bihać obzirom da navedeno preduzeće ima veći procent naplate dugova, obzirom da isti češće podnose prijedloge za izvršenje na novčanom potraživanju (plata/penzija), te je samim tim lakše doći do namirivanja potraživanja.

Predsjednica izvršnog odjeljenja, sudija Ramić Edina ističe da je na sastanku održanom sa predstavnicima VSTV-a navedeno da će u slučaju pasivnosti tražioca izvršenja, sud biti u obavezi obavijestiti njihovog osnivača.

Direktor JP „Vodovod“ d.o.o. Bihać, Kosatica Šerif navodi da njihovo preduzeće ima 1.700.000,00 KM nenaplaćenih dugova, gdje se postavlja i samo pitanje naplativnosti.

Rukovodilac pravne službe JP „Vodovod“ d.o.o Bihać, Findrik Ivana ističe problem netačnosti adresa izvršenika, obzirom da u prijedlozima za izvršenje navedu dostupne adrese iz njihovih baza koje u nekim slučajevima nisu tačne, pa nakon što sud prijedlog vrati na ispravku i dopunu, tražioc izvršenja zatraži podatke od IDDEEA, a od kojih dobiju istu adresu koja je već i bila navedena u prijedlogu za izvršenje.






AD – 3
Predsjednik suda Bajrić Aladin otvara treću tačku dnevnog reda i upoznaje prisutne da je u SOKOP-u već implementirano da izvršenik uz Rješenje o izvršenje zaprimi i Obavještenje za izvršenika sa instrukcijama za postupanje ukoliko je traženo dugovanje uplaćeno i ukoliko zaista duguju traženo, a prema preporuci iz Projekta „Unapređenje efikasnosti sudova i odgovornosti sudija i tužilaca u BiH – treća faza - ICEA III“.


AD – 4
Predsjednik suda Bajrić Aladin otvara četvrtu tačku dnevnog reda i upoznaje prisutne da je u toku uspostava pozivnog Info centra Općinskog suda u Bihaću, na koji će se građani moći obratiti sudu za sve informacije o izvršenim predmetima, a koji će biti aktivan već u samom početku 2026. godine

Predsjednica izvršnog odjeljenja, sudija Ramić Edina navodi da je potrebno da u daljem periodu prilikom podnošenja prijedloga za izvršenje, tražitelj unese i telefonski broj izvršenika, a kako bi sud nakon prijema prijedloga za izvršenje, putem Info centra i sudskog izvršitelja, kontaktirao izvršenika, obavijestio ga o podnesenom prijedlogu za izvršenje i upoznao ga sa načinima izmirenja duga prema tražiocu izvršenja.
Predsjednica izvršnog odjeljenja ističe da ukoliko izvršenik u samom početku ne pokaže volju za izmirenjem duga, sud će donijeti rješenje o izvršenju u skladu sa Zakonom o izvršnom postupku FBiH, s tim da će također uz rješenje o izvršenju dobiti i upute o izmirenju duga kako bi se eventualno u toj fazi okončao postupak.


Izvršni direktor JP  „Vodovod“  d.o.o Bihać, Aljoša Bobić izjavljuje da za većinu izvršenika u svojim bazama podataka posjeduju i kontakt telefone istih.



Nakon završenog Dnevnog reda, na sastanku sa predstavnicima JP  „Vodovod“  d.o.o Bihać, doneseni su slijedeći

ZAKLJUČCI

1. JP  „Vodovod“  d.o.o Bihać će dostaviti Općinskom sudu u Bihaću podatke o neizmirenim potraživanja prema izvršenicima,
2. JP  „Vodovod“  d.o.o Bihać će kroz SOKOP kontinuirano evidentirati telefonske brojeve izvršenika sa kojima raspolaže,
3. JP  „Vodovod“  d.o.o Bihać će uredno voditi evidencije i blagovremeno obavještavati Općinski sud u Bihaću o izmirivanju potraživanja u izvršnim predmetima koji se vode pred ovim sudom.


Završeno u 10:00 sati.

								      Zapisnik vodila
Stručni saradnik za analitičke poslove
							            Redžić-Osmanagić Alma
